Белем бәйрәме.
1 а.б  Исәнмесез, хөрмәтле укучылар, укытучылар, әти – әниләр һәм бәйрәмебез кунаклары.

          Менә кояшлы 1 сентябрь таңы безне кабат бергә җыйды. Бүген мәктәпләрдә һәр бала көтеп алган, кызыклы вакыйгаларга бай булган яңа уку елы башлана. Күңелләрдә сөенеч, йөзләрдә шатлыклы елмаю балкый. Яңа уку елы һәркемгә шатлык – сөенечләр, бары тик “4” һәм “5” леләр генә алып килсен. Бәйрәм белән сезне дуслар! 

2 а.б. Нинди ямьле безнең көн!

          Йөгереп урамга чыгам,

          Күңелле уйлар белән,

          Мәктәбемә ашыгам. 

          Кояш нуры иркәли, 

          Шат йөзле һәркем, кара,

          Кайсы эшкә, хезмәткә, 

          Кайсы укырга бара.

1 а.б. Бар күңеллелек бөтен дөньяда, 

          Бар бер ямь бүген! 

          Нәрсәдән бу? Мин беләм:

          Бәйрәм бүген, бәйрәм бүген!

1     Беренче сентябрь-минем, 

       Бәхет шатлыклы көнем. 

       Сагынып белем учагын, 

       Мин кабат сиңа килдем.

            Дулкынланып карап торам,

            Юксындырдың мәктәбем.

            Син минем-үткән гомерем,

             Син минем-киләчәгем.

2   Синдә күрергә өйрәндем,

     Матурлыгын дөньяның 

   Тәүге кат синдә башкардым 

   Балачагым  җырларын.                           

        Мәңге исебездә тотыйк 
      Монда үткән чакларны    
Алган белемебез белән                                                            
Бизик туган якларны.                  

3     Чакыра, тагын чакыра ,
      Кыңгырау классларга .
      Бүгеннән-белем көненнән 

      Уку елын башларга 

           Балалар кайта мәктәпкә,

          Хушлашып җәйләр белән.

         Көзге чәчкләр һәммәсен, 

         Тәбрикли бәйрәм белән.

4.  Мәктәп    -   иң яраткан бер бина ул
    Һәммәбезнең күңелендә

    Белем чишмәбезнең башы

    Гомеребез түрендә.                     
                      Тормыш бездән кемнәр ясар,

                             Без әлегә өлгеләр.

                          Алда кемнең кем булуын,

                             Безгә мәктәп билгеләр.       
Җыр:   “ Белем бәйрәме!”          

5. Аллы – гөлле букет кулларымда,

    Остазыма бүләк итәргә.

    Ә ул миңа мәңге шиңми торган,

    Гөл орлыгын бирер чәчәргә.

                            Алыгыз сез бүген бүләк итеп,

                            Чәчәкләрнең  шушы бәйләмен.

                            Каршылагыз тагын бик күп еллар,

                            Бүгенгедәй чәчәк бәйрәмен.

(Укытучыларга , кунакларга чәчәк бирү)
 Уку елы, исегездәме,
    Кайнар булды үткәне.
Быел килгән җәебездән

Ким булмастыр көткәне.

Яңача да укыйбыз

Яңача да язабыз.

Яңа автобуслар белән 

Чит мәктәпкә барабыз.

Оптимизация җиле
Безнең якка да исте.

Яңа автобус кайткач,
Чутайлар безгә килде.

Кызык инде бу укытучылар

Тапкырлау, кушу, бүлүне

Һаман бездән сорыйлар

Ә мәктәпләрне кушканда

Бездән сорап тормыйлар.

 Укытучылар кушмый бит аны. Яңа закон чыгаручы абыйлар куша.

Эх шул абыйларны бер генә көн

Укытырга иде мәктәптә.

Тиз арада законнарын 

Салырлар иде рәткә.

Кәгазь  белән тулы иде 

Апабызның өстәле

“Электрон белем”  дигән

Яңа кәгазь өстәлде.

Ә зато укытучыларга рәхәт инде. Аларга өр-яңа ноутбуклар бирделәр. 

Аларга нәрсәгә инде ул. Ничек керергә, ничек чыгарга дип, барыбер бездән сорыйлар бит!

Электрон дневникка

Яза да бар билгене. 

Үзебез кайтып җиткәнче

Билгеләр өйдә инде.
Курыкмагыз яңалыктан

Килсен хәере белән

О , кей булыр уку елы

Без һәрчак сезнең белән!

1а.б. Заман җиле безгә дә 

Кагылмый калалмады 

Безнең беренче сыйныфлар

ФГОС балалары.
1 класслар керә 
2 а.б.       Исәнмесез, безнең шаян дуслар,

                 Хуш киләсез, рәхим итегез.

                 Кулга тотып белем ачкычларын,

                 Я,  әйдәгез, түрдән  үтегез!

(1 класс укучылары чыгышы.)
1 а.б.      Нәни дусларыбыз!  Беренче тапкыр   мәктәп бусагасын атлаган  беренче  класс укучылары,  Ләйсән Габдулловна  сезне, тәүге тапкыр укырга, язарга, санарга өйрәтүче иң якын кешегез. Аны яратыгыз, ихтирам итегез.

Ә хәзер сүзне  Ләйсән Габдулловнага  бирик.

Рәхим итегез!

2 а.б.         Кадерле,   беренче класс укучылары! Сез бүген тәүге тапкыр мәктәпкә килдегез. Тырышып укыгыз, үзара дус яшәгез. Мәктәп елларын хәтердә калырлык итеп үткәрегез. Менә бу ачкыч  Сезгә белемгә юл күрсәтүче, киңәш бирүче булсын.  (ачкыч тапшырыла)

( 1 класс укучылары рәхмәт әйтә)

    Рәхмәт  сезгә,  абый – апалар,

    Без сезнең  сүзегезне тыңларбыз.

    Тырышып укырбыз,

    Һәрчак алдынгылар булырбыз.

1а.б.                 Бүгенге бәйрәмдә  сезнең һәрберегезнең  әти- әнисе катнаша. Хәзер аларны тыңлап үтик. Рәхим итегез!

2 а.б.        Әйдә  дустым, бергә хәбәр итик,
                Башлануын уку елының.

                 Күреп соклансыннар  сихри көчен.

                 Җиз кыңгырау чыңының.

1а.б.       Яңгырый бүген һәр төбәктә,

               Көмеш кыңгырау чыңы.

               Мәктәпләргә рәхим ит ,  әйдә,

               Яңа уку елы.

( Кыңгырау  шалтыратып мәктәпкә  керү)       

